
				Гэта старонка была вычытаная
Nia dziwa, što narod uwažaŭ jaho "za swajho"
i śmierć jaho wyzwała ščyry žal, što adbiŭsia šyrokim
spačućciom pa celaj Biełarusi, bo z im syšou sa świetu
pieršy piśmieńnik-demokrat, jaki mieŭ adwahu zastupicca za biednatu i pakazać świetu našu kryŭdu. Jon pačynaje rad piśmieńnikaŭ, što buduć baranić taksama padniawolnaha, mo' nawat haračej, ale woś u čym nie zraŭniajucca z Bahušewičam: nie abojmuć cełaści biełaruskaj
dušy, a jon patrapiŭ heta zrabić"...[1]
Dyk nia dziwa, što pamiać ab Baćku swaim u narodzie dahetul nie zahinuła. Staryja Biełarusy kataliki, z šyrokich časta wakolic Kušlan i Župran, jašče ab im pomniać.
"Dziŭny byŭ i wažny čaławiek - možna jšče było niadaŭna pačuć ad sialan z wakolic Župran - nadta jon
mužykoŭ lubiŭ, z imi achwotna prabywaŭ, hawaryŭ i nasiŭ siarmiahu".

Fotohrafija Bahušewiča ŭ siarmiazie sapraŭdy świet
bačyła: byli z joj biełaruskija knižki i jość jašče dahetul,
ale, na wialiki žal, siańnia Bahušewič u siarmiazie ŭ sučasnych biełaruskich wydawiectwach, prynamsi ŭ Zach.
Biełarusi, spatykajecca štoraz radziej, a fotohrafija ŭ siarmiazie, ci choć dobraja z jaje kliša - heta ŭžo wialikaja siańnia redkaść!

Žywuć takža ŭ pamiaci narodu dreŭcy, sadžanyja
rukoj pieśniara, u Kušlanach, a takža na rynku Župranskim kamień, ab jakim jość u narodzie wiestka, što z henaha kamienia padčas paŭstańnia 1863 h. pramaŭlaŭ
Fr. Bahušewič.

Nie adrečy budzie tut takža uspomnić, što wiedamy mastak biełaruski Jazep Drazdowič, u suwiezi z sioletnim jubilejem, Fr. Bahušewiča, adwiedaŭ Kušlany
i Župrany i šmat zrabiŭ rysunkaŭ tych rečaŭ i miajscoŭ,
jakija ścisła źwiazany z pamiaciaj našaha Wialikaha Adradženca. Rysunki henyja, likam da 20, ułožanyja ŭ dwa
sšytki, biazumouna, źjaŭlajucca duža cennym układam dla zachawańnia i žywiejšaha ŭzbudžeńnia ŭ narodzie pamiaci pieśniara, a takža u peŭnym značeńni, da
lepšaha paznańnia žyćcia jahonaha.

Z niekatorych z henych rysunkaŭ i my tut karystajem.


	↑ Kaz. Swajak. Tamža.

